
Եթե հանգիստ ես, երբ քո շուրջ բոլորը

      Գլուխ կորցրած հենց քեզ են մեղադրում,

Եթե վստահ ես, երբ քո մերձավորը,

      Վստահությամբ քեզ չի արժանացնում․

Եթե սպասելը քեզ համար տանջանք չէ

      Իսկ թե խաբված ես, ինքդ չես ստի,

Կամ չես էլ թաքցնի քո սխալանքը, 

      Իսկ թե ատեն քեզ՝ ինքդ չես ատի․

      

Եթե տիրապետում ես երազանքդ,

      Եթե մտքերդ քեզ են ենթարկվում․

Եթե գիտես եւ Փառքը եւ Փորձանքը՝ 

      Եւ որ երկուսն այդ քիչ են տարբերվում․ 

Եթե քեզ կզսպես, երբ քո խոսքերը

      Խարդախը կփորձի նենգափոխել,

Կամ տեսնելով գործիդ ավերակները 

      Այն կսկսես սկզբից վերակերտել․



Եթե կարող ես այն ինչ դու շահել ես

      Զառի հույսին դնել ու վտանգել,

Եւ այն կորցնել եւ զրոյից սկսել եւ

      Դրա մասին այլեւս չհիշել,

Եթե կարող ես սիրտդ, նյարդներդ

      Կրկին ծառայեցնել նպատակիդ,

Տոկալ, երբ դատարկել են քեզ դարդերդ,

      Եւ Կամքն է կարգադրում լոկ․ «Դիմացի՛ր»․



Եթե դու ամբոխի՛ հետ միշտ ազնիվ ես,

      Արքաների՛ հետ պարզությամբ լցված․

Եթե ընկերն, օտարը չեն շեղի՛ քեզ․ 

      Եթե հարգված ես, ոչ թե մեծարված․

Եթե կարող ես անողոք րոպեն էլ

      Լցնել արժեքավոր վաթսուն վայրկյան,

Աշխարհը քոնն է եւ նրա ամենը

      Եւ ավելին․ դու Մարդ ես, բարեկամ։ 

Թույլտվություն

Սույն թույլտվությամբ ցանկացած անձի տրամադրվում է «Արիան ԱՄՅու» տառատեսակները (այսուհետ՝ «Տառատեսակներ») անվճար ձեռք բերելու (ներբեռնելու) եւ օգտագործելու իրավունք։ Յուրաքանչյուր ոք կարող է առանց որեւէ սահմանափակման պատճենել, օգտագործել և տարածել դրանք ողջ աշխարհում` հետևյալ պայմաններով ․

1. սույն թույլտվությունը պեպք է ներառվի տարածվող յուրաքանչյուր (թեկուզ եւ մեկ նկարվածք ներկայացնող նիշքի) պատճենի հետ,

2. տառատեսակը կարող է ձեւափոխվել, կամ լրացվել հավելյալ գրանշաններով, սակայն փոփոխված տառատեսակների անվանումները չեն կարող պարունակել «Արիան», «ԱՄՅու», «Թարումյան» բառերը` լինեն դրանք գրված լատինատառ, հայատառ կամ գրային որեւէ այլ համակարգով,

3. փոփոխված տառատեսակները տարածվելու կամ օգտագործվելու դեպքում պետք է ուղեկցվեն նշումով՝ «Արիան ԱՄՅու» տառատեսակի փոփոխման արդյունքում ստեղծված լինելու մասին,

4. տառատեսակները կամ դրանց փոփոխման արդյունքում ստեղծված նմուշները չեն կարող լինել վաճառքի առարկա, սակայն կարող են վաճառվել որպես որեւէ այլ ծրագրային փաթեթի բաղկացուցիչ մաս, եթե վերջինս իրենից ներկայացնում է այլ (ոչ տառատեսակային) բնույթի արտադրանք:

ՏԱՌԱՏԵՍԱԿՆԵՐԸ ՏՐԱՄԱԴՐՎՈՒՄ ԵՆ «ԱՅՆՊԵՍ ԻՆՉՊԵՍ ԿԱՆ», ԱՌԱՆՑ ՀՆԱՐԱՎՈՐ ՈՐԵՒԷ ՏԵՍԱԿԻ ԵՐԱՇԽԻՔԻ։ ՌՈՒԲԵՆ ՀԱԿՈԲՅԱՆԸ (ԹԱՐՈՒՄՅԱՆԸ) ՈՉ ՄԻ ԴԵՊՔՈՒՄ ՊԱՏԱՍԽԱՆԱՏՈՒ ՉԷ ՑԱՆԿԱՑԱԾ, ՆԵՐԱՌԱՅԼ՝ ԱՆՈՒՂՂԱԿԻ ԿԱՄ ՊԱՏՃԱՌԱՀԵՏԵՎԱՆՔԱՅԻՆ ՎՆԱՍԻ ՀԱՄԱՐ, ՈՐԸ ԿԱՐՈՂ Է ՀԱՍՑՎԵԼ ՈՐԵՎԷ ՕԳՏԱԳՈՐԾՈՂԻ` ԿԱՊՎԱԾ ՏԱՌԱՏԵՍԱԿՆԵՐԻ ՕԳՏԱԳՈՐԾՄԱՆ ԿԱՄ ՕԳՏԱԳՈՐԾԵԼՈՒ ԱՆՀՆԱՐԻՆՈՒԹՅԱՆ ԿԱՄ ԴՐԱՆՑ ՀԵՏ ԿԱՊՎԱԾ ԱՅԼ ԳՈՐԾԱՐՔՆԵՐԻ (ԳՈՐԾՈՂՈՒԹՅՈՒՆՆԵՐԻ) ՀԵՏ ։

